
Liite                       Koltansaamenkielinen käännös

Lääʹǩǩ 
puäʒʒtääl da luâttjieʹllemvuõʹjji raajâstuärjjõõzzin uvddum lääʹjj mottmõõžžâst 

Eeʹttiǩ-kååʹdd tuʹmmstõõǥǥ meâldlânji 
kååʹmtet puäʒʒtääl da luâttjieʹllemvuõʹjji raajâstuärjjõõzzin uvddum lääʹjj (986/2011) 10 § 4 

momeeʹnt, nåkmen ko tõt lij lääʹjjest 1676/2015, di 
lââʹzztet läkka ođđ 10 a § tän-nalla: 

10 a § 

Puäʒʒhåiddlääʹjj õõlǥtõõzzi jääʹǩǩtummuš 

Paalǥâskådda vueiʹtet miõttâd tuärjjõõzz tåʹlǩ, jõs paalǥâskååʹdd jeällpuõccui mieʹrr ij mõõn 
puäʒʒhåiddlääʹjj nuäjain šiõttuum šuurmõs soovšum meäʹr pâʹjjel.  

Jõs paalǥâskåʹdd lij tuʹmmjam puäʒʒhåiddlääʹjj 21 § 3 momeeʹnt leʹbe 40 b § 3 momeeʹnt 
nuäjain, što paalǥâskåʹddmeâldlaž šuurmõs soovšum jeällpuäʒʒmieʹrr lij vueʹllǥab ko 1 
momeeʹntest jurddum jeällpuäʒʒmieʹrr, tuärjjõõzz vueiʹtet miõttâd tåʹlǩ, jõs paalǥâskååʹdd 
tuʹmmstõõǥǥ meâldlaž jeällpuõccui jäänmõsmieʹrr ij mõõn pâʹjjel. 

Lappi jieʹllemviõkk-kõõskõs vuäitt kuuitâǥ tuʹmmjed, što tuärjjõõzz miõđât, jõs 
paalǥâskååʹdd jeällpuäʒʒmieʹrr lij jäänmõsân koumm proseeʹnt šuurab ko paalǥâskåʹddmeâldlaž 
šuurmõs soovšum puäʒʒmieʹrr da pâʹjjel mõõnnmõʹšše lie jeäʹrab määin. 

Tuärjjõõzz miõttmõš paalǥâskådda ooudald, što paalǥâskåʹdd lij jääʹǩǩtam puäʒʒhåiddlääʹjjest 
šiõttuum puäʒʒjânnmi håidd- da ââʹnnemplaan tuejjummuž da mottmõõžž kuõskki õõlǥtõõzzid. 
Tuärjjõõzz miõttmõš paalǥâskådda cõggan, jõs tåimmvälddsaž veʹrǧǧneeʹǩǩ teâđast lij, što 
paalǥâskåʹdd lij tuärjjõõzz ooccâmeeʹjj leʹbe tõn oouʹdab eeʹjj tuõđlânji kuâđđam tuejjeeǩani 
jeeʹres puäʒʒhåiddlääʹjjest šiõttuum õõlǥtõõzzees. 

Mâid 1–4 momeeʹntest šiõtteet, ij cõõgg investâʹsttemtuärjjõõzz miõttmõõžž paalǥâskooʹddi 
õõutâst vuäʹmstem äʹhttempõõrt vääras. 

——— 
Tät lääʹǩǩ puätt viõʹǩǩe geassemannu 1 peeiʹv 2026. 
Ouddâl tän lääʹjj viõʹǩǩepuättmõõžž ǩiõttʼtõõllâm vuâlla puättam ooccmõʹšše suåvldet tän 

lääʹjj viõʹǩǩe puäʹđeen viõǥǥâst åårram šiõtlmid. 

Heʹlssnest 29.5.2026 

Tääʹssvääʹld presideʹntt 

Alexander Stubb 

Mädd- da meäʹcctäällminister Sari Essayah 


